
Cynnal Rhagoriaeth 
Cael gafael ar gymorth ar gyfer y 
diwydiant Bwyd a Diod yng Nghymru 
Mae Llywodraeth Cymru a’i phartneriaid yn darparu amrywiaeth o brosiectau a rhaglenni i gefnogi 
diwydiant Bwyd a Diod Cymru sy’n galluogi eich busnes i dyfu a pharhau i fod yn gynaliadwy. Mae rhai 
o’r rhaglenni a’r prosiectau hyn yn cynnig cymorth ariannol, neu gyngor, tra bod eraill yn cynnig cyfle 
i ymuno â phartneriaethau cydweithredol sy’n agor cyfleoedd i brofi arfer gorau a syniadau newydd. 
Ond mae pob un wedi’i gynllunio i greu cyfleoedd gwirioneddol i wella eich busnes. 

Trwy archwilio’r hyn sydd ar gael trwy’r rhaglenni a’r prosiectau amrywiol hyn, byddwch yn sicrhau 
eich bod yn y sefyllfa orau ac yn derbyn y cyngor gorau i yrru eich busnes yn ei flaen. Boed yn creu 
swyddi, yn datblygu cynnyrch newydd, yn dysgu sgiliau newydd neu’n ceisio cyngor ar ystod eang o 
bynciau – rydym yma i helpu.

Deddf Llesiant Cenedlaethau’r Dyfodol
Mae popeth a wnawn yn cael ei lywodraethu gan Ddeddf Llesiant Cenedlaethau’r Dyfodol, sy’n 
ein helpu ni i gyd i weithio gyda’n gilydd i wella ein hamgylchedd, ein heconomi, ein cymdeithas 
a’n diwylliant. I ddysgu mwy am sut y gallwn sicrhau bod gan genedlaethau’r dyfodol o leiaf yr un 
ansawdd bywyd ag sydd gennym nawr, tapiwch. YMA.

Cynnal Rhagoriaeth

£

*https://www.futuregenerations.wales/cy/about-us/future-generations-act/

Sgiliau a Hyfforddiant Digwyddiadau BlaenllawCymorth Busnes a Chyllido

Cynnal Rhagoriaeth

I ddysgu mwy am ba gefnogaeth sydd ar gael, cliciwch ar un o dri eicon:
Cymorth Busnes a Chyllido, Sgiliau a Hyfforddiant neu Ddigwyddiadau Blaenllaw. 

Yna dewiswch un o’r rhaglenni i ddarganfod sut y gallwn helpu.

Rhaglen Cywain	 ➔

Rhaglen Mewnwelediad i’r Farchnad	 ➔

Rhaglen Datblygu Masnach 	 ➔

Rhwydwaith Clwstwr 	 ➔

Rhaglen Gwasanaeth Bwyd 	 ➔

Enwau Bwyd a Diod Wedi’u Hamddiffyn 	 ➔
Rhaglen Allforio 	 ➔

Rhaglen Parod am Fuddsoddiad	 ➔

Prosiect Helix 	 ➔

Rhaglen Twf 	 ➔

Cymorth Busnes a Chyllido

Cynnal Rhagoriaeth

[Cliciwch ar unrhyw saeth uchod i ddysgu mwy]

Cynnal Rhagoriaeth

Rhaglen Cywain
Mae Rhaglen Cywain yma ar gyfer busnesau bwyd a diod o unrhyw 
faint ar bob cam o’u datblygiad. 

P’un a ydych chi’n rhedeg busnes newydd, micro, neu fusnes bach a chanolig, 
bydd ein harbenigwyr yn rhoi pecyn wedi’i deilwra at ei gilydd i helpu’ch cwmni i 
dyfu a bod yn fwy proffidiol. 

Rydym yn dechrau gyda diagnostig o’ch busnes a’i anghenion. O’r fan honno, 
byddwn yn cynnig amrywiaeth o gymorth i chi a allai gynnwys: 
●	 eich cyflwyno i gysylltiadau â’r diwydiant a helpu i gryfhau’r cysylltiadau rhwng 

eich busnes a’r gadwyn gyflenwi 
●	  help i ddatblygu cynnyrch 
●	  �mynediad at offer, mentoriaid ac adnoddau a fydd yn eich helpu i gynyddu eich 

busnes 
●	  �cyngor ar farchnata a strategaeth busnes, gan gynnwys mynediad at yr ymchwil 

ddiweddaraf ar gyfer eich sector

I gael rhagor o wybodaeth, cysylltwch â bwyd-food@llyw.cymru

Rhaglen Mewnwelediad i’r Farchnad 
Mae’r Rhaglen Mewnwelediad i’r Farchnad yn darparu’r wybodaeth 
ddiweddaraf am y farchnad i fusnesau bwyd a diod Cymru er mwyn 
galluogi gwneud penderfyniadau gwybodus. 

Mae’r rhaglen yn darparu mynediad i ystod eang o adroddiadau sy’n eich galluogi 
i ddadansoddi a deall tueddiadau yn well yn y marchnadoedd manwerthu bwyd a 
gwasanaethau bwyd y tu allan i’r cartref yng Nghymru a Phrydain. 

Mae mewnwelediad i’r farchnad sy’n cwmpasu 50 o wledydd ledled y byd ar gael 
drwy’r rhaglen. Yn ogystal â data cyfredol y farchnad, mae’r rhaglen Mewnwelediad 
yn darparu gwybodaeth am ddatblygu tueddiadau yn y dyfodol a’ch grymuso i 
wneud penderfyniadau gwybodus wrth ddyfeisio’ch cynlluniau busnes i fodloni 
gofynion newidiol cwsmeriaid a defnyddwyr. 

Bydd cyrchu’r adroddiadau hyn yn rhoi gwybodaeth werthfawr i chi yn y sector, gan 
eich galluogi i wneud penderfyniadau mwy gwybodus am ddyfodol eich busnes. 

Gallwch gofrestru drwy Ardal i Aelodau* i gael mynediad i’r holl adroddiadau. 
I gael rhagor o wybodaeth, cysylltwch â bwyd-food@llyw.cymru

Cynnal Rhagoriaeth

*https://businesswales.gov.wales/foodanddrink/cy/members-area/join

Rhaglen Datblygu Masnach
Mae’r Rhaglen Datblygu Masnach yn eich helpu i dyfu eich busnes 
bwyd a diod a chreu swyddi drwy ymdrin â bylchau sgiliau a 
chymwyseddau. Mae rhaglenni penodol yn mynd i’r afael â’r bylchau 
hynny a allai fodoli yn eich busnes. 
 
Mae nifer o elfennau i’r rhaglen. Mae’r Cynllun Manwerthu yn cynnwys cefndir  
ar gyfleoedd a heriau amrywiol sy’n wynebu cynhyrchwyr bwyd a diod o Gymru. 
Ar hyn o bryd mae Cymorth Datblygu Masnach yn cynnal nifer o weminarau sydd 
â’r nod o ddarparu gwybodaeth ymarferol i helpu busnesau i ddatblygu.

Mae digwyddiadau Cwrdd â’r Prynwr yn denu manwerthwyr bwyd a diod mawr, 
cyfanwerthwyr a chwmnïau annibynol. Rydym yn cynnig cipolwg o ofynion prynu 
ac yn darparu cyfleoedd unigryw i hybu gwerthiannau. 

Mae ein Rhaglen Sgiliau Masnachol yn mynd i’r afael â bylchau mewn sgiliau  
a chymwyseddau busnes, gan ddatblygu safonau rheoli masnachol proffesiynol  
yn y diwydiant.

I gael rhagor o wybodaeth, cysylltwch â bwyd-food@llyw.cymru

Rhwydwaith Clwstwr
Mae Llywodraeth Cymru, gan weithio gyda’r sectorau bwyd a diod, 
wedi llunio nifer o Grwpiau Clwstwr yn strategol: 

 
 

Datblygwyd y clystyrau hyn i sicrhau’r twf economaidd gorau yng Nghymru ac er 
mwyn ymateb i sectorau oedd angen cymorth uniongyrchol Llywodraeth Cymru 
arnynt. Maent yn dod â phobl o’r un anian at ei gilydd, a’r prif amcan yw helpu 
busnesau i gyflymu twf mewn gwerthiant, elw a chyflogaeth. 

Nod clystyrau yw darparu cymorth a “gwybodaeth ymarferol arbennig” i greu 
cyfleoedd i weithio gyda chyflenwyr eraill, cynnig atebion i’r naill a’r llall er mwyn 
goresgyn rhwystrau i dwf, a manteisio i’r eithaf ar gyfleoedd masnachol, yn ogystal 
â helpu i feithrin galluogrwydd a medrusrwydd.

I gael rhagor o wybodaeth, cysylltwch â bwyd-food@llyw.cymru

●	 Bwyd Da
●	 Diodydd
●	 Bwyd môr

●	 Maeth Cymru
●	 Garddwriaeth
●	 Cynaliadwyedd

●	 Allforio
●	 Mêl
●	 Clystyrau CEO Gogledd a De Cymru

Rhaglen y Gwasanaeth Bwyd 
Amcan cyffredinol Rhaglen y Gwasanaeth Bwyd yw cefnogi busnesau 
Bwyd a Diod Cymru i dyfu a chreu swyddi drwy sicrhau contractau i 
farchnadoedd rhanbarthol (Cymru) a chenedlaethol (DU). 

Mae’r Rhaglen Gwasanaethau Bwyd yn cynnwys gwasanaethau bwyd Cymru a’r 
DU, lletygarwch a’r sectorau cyfanwerthol, i gynnwys cadwyni lluosog Cymru a’r 
DU a sefydliadau annibynnol hefyd. 

Yn ogystal â darparu cymorth uniongyrchol i fusnesau Cymru, bydd y Rhaglen 
Gwasanaethau Bwyd hefyd yn datblygu rhwydweithiau a pherthnasau cryf gyda’r 
sector gwasanaeth bwyd a diod.

I gael rhagor o wybodaeth, cysylltwch â bwyd-food@llyw.cymru

Enwau Bwyd a Diod  
Wedi’u Hamddiffyn
Gall cydnabod eich cynnyrch bwyd neu ddiod o Gymru o dan un 
o gynlluniau Dynodiad Daearyddol y DU roi statws gwarchodedig 
amhrisiadwy iddo. Mae’n cadarnhau ei fod yn gynnyrch unigryw,  
wedi’i gynhyrchu yng Nghymru yn unig. 

Mae cynlluniau Dynodiad Daearyddol y DU, a sefydlwyd yn dilyn ymadawiad  
y DU â’r UE, yn cynnwys: 
●  bwyd, diod a chynhyrchion amaethyddol 	 ●  gwirodydd 
●  gwin 	 ●  gwin a bersawrwyd 

Mae Llywodraeth Cymru wrthi’n ceisio ymestyn y portffolio o gynhyrchion bwyd 
a diod o Gymru sydd eisoes â nod Gwybodaeth Ddaearyddol y DU, gan roi cyngor 
arbenigol ar sut i gymhwyso a gwneud cais am le ar y rhestr bwysig hon. 

Unwaith y byddwch yno, byddwch yn gallu atgyfnerthu eich hyrwyddiad gyda 
phresenoldeb effeithiol iawn ar-lein ac mewn digwyddiadau allweddol a chymryd y 
cam nesaf o wneud cais am statws Gwybodaeth DdaearyddoI yr UE.

I gael rhagor o wybodaeth, cysylltwch â bwyd-food@llyw.cymru

Rhaglen Allforio 
Gallwn gynnig cefnogaeth un i un i chi os ydych yn ystyried allforio 
fel ffordd o gynyddu eich trosiant a’ch elw. 

Gallwn eich cefnogi gyda phopeth o ddatblygu eich strategaeth allforio – eich 
helpu i nodi’r marchnadoedd a’r gwledydd gorau ar gyfer eich cynhyrchion 
a’ch gwasanaethau bwyd a diod a diffinio eich llwybr i’r farchnad – hyd at 
gynghori ar fanylion unrhyw broblemau ariannol a lleol, gweithdrefnau allforio, 
rheoliadau a logisteg, hyd yn oed eich briffio ar ofynion a diwylliannau iaith leol. 

Mae gennym raglenni ar waith os ydych am ymweld â gwlad naill ai i ymchwilio 
cyfleoedd ac adeiladu cysylltiadau, neu i geisio gael archebion. Mae’r rhain yn 
cynnwys cymorth i fynd i bafiliynau brand Bwyd a Diod Cymru mewn amrywiol 
sioeau masnach a drefnir gennym lle gallwch arddangos eich cynhyrchion a’ch 
gwasanaethau ar lwyfan y byd. 

Efallai y bydd cyllid grant ar gael ar gyfer y gweithgareddau hyn, a byddwn yn 
eich helpu i wneud cais.

I gael rhagor o wybodaeth, cysylltwch â bwyd-food@llyw.cymru

Rhaglen Parod am Fuddsoddiad
Mae cyngor ac arweiniad ariannol ar gael gan y Rhaglen Parod am 
Fuddsoddiad, a gynlluniwyd i wella eich arbenigedd ariannol, gan roi 
gwell dealltwriaeth a rheolaeth i chi o’ch gweithrediadau o ddydd i 
ddydd a’ch cynorthwyo wrth wneud penderfyniadau busnes sylweddol. 

Mae’r Rhaglen Parod am Fuddsoddiad wedi’i chynllunio i’ch helpu i fynd â’ch busnes 
i’r lefel nesaf. Gallwn roi cyngor ariannol arbenigol i chi i baratoi eich busnes bwyd 
a diod ar gyfer buddsoddi. Rydym yn deall pa mor frawychus y gall y byd cyllid a 
buddsoddi fod. Gall ein harbenigwyr eich helpu i gyflwyno’ch busnes yn y ffordd 
orau bosibl i ddenu sylw darpar gyllidwyr masnachol. 

Gallwn helpu â’r canlynol: 
●	 Barn arbenigol ar sut y bydd buddsoddwr posibl yn gweld eich busnes 
●	 Cyfleoedd i gwrdd â buddsoddwyr a benthycwyr posibl 
●	 Adolygiad o systemau gwybodaeth reoli 
●	 Sesiynau hyfforddi ariannol un i un 
●	 Cynllunio olyniaeth 
●	 Cyngor ailstrwythuro

I gael rhagor o wybodaeth, cysylltwch â bwyd-food@llyw.cymru

Prosiect Helix 
Menter Cymru gyfan yw Project HELIX a ddarperir gan Arloesi Bwyd 
Cymru, partneriaeth o dair canolfan fwyd sydd wedi’u lleoli yn Ynys Môn, 
Ceredigion a Chaerdydd. Mae’n cefnogi busnesau yng Nghymru i ddatblygu 
cynnyrch arloesol o gysyniad, dylunio, datblygu a gweithgynhyrchu, hyd at 
fasged siopa’r defnyddiwr, gan helpu busnesau i dyfu a ffynnu.

Os yw’ch busnes bwyd a diod wedi’i leoli yng Nghymru, efallai y byddwch yn gymwys i 
gael cymorth a ariennir gan Broject Helix. Mae gan fusnesau cymwys fynediad at ystod o 
gymorth technegol a masnachol gan Arloesi Bwyd Cymru. 

Gallwn gynnig cefnogaeth wedi’i theilwra i chi sydd wedi’i chynllunio i ddiwallu anghenion 
unigol eich busnes. Gallwn weithio gyda chi i ddadansoddi pob cam o’ch proses 
weithgynhyrchu, gan nodi sut i wneud eich busnes yn fwy effeithlon ar draws rheolaethau 
prosesau, dylunio safleoedd a datblygu systemau. Cewch elwa o arfer gorau ac ystod o 
wybodaeth am y diwydiant, a gynlluniwyd i wneud eich busnes yn well.

Gallwn hyd yn oed eich helpu i gyflawni ardystiad trydydd parti fel BRCGS a SALSA,  
a fydd yn agor marchnadoedd newydd ar gyfer eich cynhyrchion

I gael rhagor o wybodaeth, cysylltwch â bwyd-food@llyw.cymru

Rhaglen Twf
Mae’r Rhaglen hon yno i’ch helpu i fynd â’ch gweithrediadau i’r lefel 
nesaf trwy ddatblygu dull strategol hirdymor o dyfu. 

Bydd ein harbenigwyr yn y diwydiant bwyd a diod ac ariannol yn gweithio gyda 
chi i oresgyn pum rhwystr cyffredin i dyfu: 
●	 Mynediad i gyfalaf 
●	 Mynediad i neu ryddhau capasiti 
●	 Gwella cymwyseddau a sgiliau 
●	 Hyder 
●	 Dod o hyd i bartneriaid cydweithio

Rydym yn teilwra rhaglen i chi sy’n mynd i’r afael â’ch rhwystrau unigol i gynyddu a 
chyflwyno’r sgiliau a’r wybodaeth sydd eu hangen arnoch trwy gyfuniad o fentora 
a hyfforddiant un-i-un, gweithdai, digwyddiadau ac ymweliadau â busnesau sydd 
eisoes ar eu taith i dyfu.

I gael rhagor o wybodaeth, cysylltwch â bwyd-food@llyw.cymru

Sgiliau Bwyd a Diod Cymru	 ➔

Cymorth Cynaliadwyedd	 ➔

Sgiliau a Hyfforddiant

Cynnal Rhagoriaeth

(Cliciwch ar unrhyw saeth uchod i ddysgu rhagor)

Sgiliau Bwyd a Diod Cymru 
Mae’r Sgiliau Bwyd a Diod Cymru yn cynnig amrywiaeth o gyfleoedd 
hyfforddi i fusnesau prosesu a gweithgynhyrchu bwyd a diod yng 
Nghymru i’w paratoi i ddatblygu a thyfu’n broffidiol. 

Mae gweithdai a hyfforddiant ar gael mewn chwe maes: 
●	 Arweinyddiaeth a rheolaeth 
●	 Marchnata a gwerthu 
●	 Cynhyrchu a gweithgynhyrchu 
●	 Cynaliadwyedd a datgarboneiddio 
●	 Cydymffurfio a gofynion statudol 
●	 Hyfforddiant pwrpasol

Bydd busnesau’n derbyn cymorth diagnostig i nodi bylchau mewn sgiliau ac yna 
eich helpu i ddod o hyd i ddarparwyr hyfforddiant, cyrsiau a chyfleoedd ar gyfer 
prentisiaethau. Byddant hefyd yn eich helpu i gael gafael ar unrhyw gyllid cymorth 
sydd ar gael.

I gael rhagor o wybodaeth, cysylltwch â bwyd-food@llyw.cymru

Cymorth Cynaliadwyedd
Mae gan Lywodraeth Cymru y weledigaeth i greu un o’r cadwyni cyflenwi 
bwyd a diod mwyaf cynaliadwy yn y byd. Fel busnes bwyd a diod gallwch 
elwa o aelodaeth o’r Clwstwr Cynaliadwyedd a bod yn rhan o’r daith. 

Pum rheswm da dros ddod yn aelod o’r 
Clwstwr Cynaliadwyedd: 
●	 Mewnwelediad i’r farchnad. Gallwn 

eich helpu i nodi pa gymwysterau 
cynaliadwyedd sydd eu hangen ar eich 
busnes 

●	 Mynediad at arbenigedd ac arloesedd  
Gall y Clwstwr eich cyflwyno i rai 
cysylltiadau gwych, trwy ei gysylltiadau 
ag academia, y tair canolfan arloesi 
bwyd yng Nghymru, Canolfan Ymchwil 
Gweithgynhyrchu Uwch Cymru, Sgiliau 
Bwyd a Diod Cymru ac eraill 

●	 �Cefnogaeth un-i-un i gyflawni Ardystiad 
B Corp. Mae gan y Clwstwr hanes 
llwyddiannus o arwain busnesau bwyd a 
diod trwy y broses ardystio B Corp 

●	 Brandio ac arddangos mewn 
digwyddiadau. Mae gan y Clwstwr, o dan 
frandio Bwyd a Diod Cymru, bresenoldeb 
mewn digwyddiadau allweddol fel Sioe 
Frenhinol Cymru a Blas Cymru/Taste Wales 
– gan roi llwyfan hyrwyddo gwych i aelodau 

●	 �Cymuned sy’n Tyfu. Rydym yn parhau i 
dyfu gyda dros 100 o aelodau ynghyd â 
chyrff y llywodraeth a 30 o sefydliadau 
academaidd. A yw’n amser i chi ymuno?

I gael rhagor o wybodaeth, cysylltwch â bwyd-food@llyw.cymru

Digwyddiadau Blaenllaw 

Cynnal Rhagoriaeth

Mae cynnal Digwyddiadau Cynnal Rhagoriaeth yn ffordd wych o 
hyrwyddo eich cynhyrchion a’ch gwasanaethau a hefyd i ddysgu mwy 
am yr hyn sydd ar gael ledled diwydiant bwyd a diod Cymru. Mae Busnes 
Cymru, ynghyd â phartneriaid ac asiantaethau amrywiol, yn cefnogi ac 
yn cynnal nifer o ddigwyddiadau allweddol drwy gydol y flwyddyn. 

Yn y Sioe Frenhinol mae pedwar diwrnod ble y ceir presenoldeb amlwg gan 
Bwyd a Diod Cymru bob blwyddyn. Nid yn unig yn arddangos rhai o’r cynhyrchion 
Cymreig gorau, ond hefyd yn llwyfannu amrywiaeth o weithgareddau o 
ddiddordeb i gynhyrchwyr bwyd a diod. 

Mae’r Cynhadledd Mewnelediad yn rhoi’r Mewnwelediad Diweddaraf i Fusnesau 
Bwyd a Diod Cymru gyda’r wybodaeth ddiweddaraf i ddeall y marchnadoedd 
manwerthu bwyd a gwasanaethau bwyd y tu allan i’r cartref yng Nghymru a 
Phrydain. Daw digwyddiad masnach bwyd a diod rhyngwladol Cymru, Blas 
Cymru/Taste Wales â chynhyrchwyr bwyd a diod ynghyd gyda phrynwyr 
cenedlaethol a rhyngwladol a gweithwyr proffesiynol y diwydiant bwyd. 

I ddarganfod yr ystod lawn o ddigwyddiadau, ewch i wefan Bwyd a Diod Cymru*

*https://businesswales.gov.wales/foodanddrink/cy/newyddion-digwyddiadau/digwyddiadau

